
Abstract. In the modern educational process, significant attention is
paid to the use of artificial intelligence (Al) to enhance the quality of
education, especially in the field of foreign language learning. This
article explores how the use of Al can increase motivation and
engagement among those studying foreign languages. Key
components of effective foreign language learning include
maintaining a high level of learner activity and combining intrinsic
and extrinsic motivation. The study critically analyzes various
studies that highlight the capabilities of Al-assisted language
learning programs, especially those accessible through computers
and smartphones. It emphasizes how these Al tools can be adapted
to various learning needs, providing a more personalized and
engaging learning experience; focuses on the fundamental
psychological and pedagogical principles that underlie motivation in
foreign language learning, particularly concentrating on the study of
English as an example. Additionally, practical recommendations are
offered for educators and students on optimizing the use of Al tools
in language education. These recommendations aim to bridge the
gap between technology and traditional language teaching methods,
offering a more comprehensive and effective approach to language
learning.

Keywords: artificial intelligence; Chat GPT; activity; motivation;
technology-assisted language learning (TALL).

AnHoTanusi. B coBpeMeHHOM y4eOHO-00pa30BaTeIFHOM IIpoIiecce
yaemseTcs 3HAYUTEIbHOS BHHMAaHHE BONPOCY  IPHMEHCHHS
nuckycctBeHHoro mHTeuiekra (M) ¢ menpio MoBBIICHHST KadyecTBa
o0pa3oBaHus, 0COOCHHO B cepe M3y4eHUS WHOCTPAHHBIX S3BIKOB.
B nanHO# cTaThe paccMaTPUBAIOTCS CIIOCOOBI, C TIOMOIIBIO KOTOPBIX
ucriosib3oBaHne MM MoXeT NOBBICUTH ypPOBEHb MOTHBAIUH |
BOBJICYEHHOCTH H3YYAIOMIMX WHOCTPaHHBIE S3BIKU. KirtoueBbIMU
KOMITOHEHTaMU 3G QEKTHBHOTO H3Yy4YCHUS] WHOCTPAHHBIX SI3BIKOB
ABJISIIOTCS TIOAJIEP>KaHUE BBICOKOTO YPOBHSI aKTHBHOCTH YYAII[HXCS
W CcoueTaHWe BHYTpPEHHEH U BHeEIIHed MoTuBauuu. B craThe
KPUTHYCCKH AHATM3UPYIOTCS pa3IHyHbIE HCCIICIOBAHMUS,
OCBEMIAMONINE  BO3MOXHOCTH  HPOTpaMM ST  H3YYCHUS
WHOCTPaHHBIX S3BIKOB ¢ momormbio MM, ocoOeHHO TeX, KOTOpBIe
JNOCTYIIHBI ~ 4Yepe3 KOMIBIOTephl W cMapTdoHEl. B Helt
MOTYepPKUBAcTCsA, Kak OTH HWHCTpyMeHTRI WU  Moryt OBITh
aNanTUPOBaHbl K  Pa3M4YHBIM  TMOTPEOHOCTSM  OOYyYeHHs,
obecrieunBass TeM caMbIM 0Oojee MEepCOHAIM3UPOBAHHBIN U
YBIIEKaTEeNbHBIN ONMBIT 00yueHHs. B craThe Takke aKIEHTUPYETCS
BHUMAaHHE HA OCHOBHBIC IICHXOJIOTHUECKHE U IMEarorHyecKue
NPUHIUIBL, JIeKAIllMe B OCHOBE MOTHBAIMHM IIPU H3YYECHHUH
HWHOCTPAHHBIX S3BIKOB, B OCOOCHHOCTH HAa WM3YYEHHUH AHTIHHCKOTO
s3plKa B KauecTBe npuMepa. Kpome Toro, B Hel mpeanararorcs
MIPAKTUYECKHE PEKOMEHIANH JUIs IPenojaBaTeneil U CTyJeHTOB 110
ONTUMAIILHOMY MHCHOJb30BaHUI0 MHCTpYMeHTOB MU B s3bIKOBOM
o0pa3oBaHMU. DTH PEKOMEHJAIMHU IPU3BAaHBI NPEOJONETh pa3phiB
MEXAY  TEXHOJOTMSIMH W TPaJULHUOHHBIMH  METOAMKAMH
NIpeNo/iaBaHusl  SI3BIKOB, TIpeiyiarasi Oojee KOMIUICKCHBIH U
3¢ GexTHBHBIN TOAXO K MX U3YYCHHUIO.

KarwoueBble ciaoBa: wuckycctBeHHbd wuHTewiekt, Chat GPT;
aKTUBHOCTH, MOTHBAIWsA; OOy4eHHE S3bIKaM C  IIOMOIIBIO
texHozioruit (OATT).

Kirish

SI konsepsiyasi gadimgi sivilizatsiyalarga borib tagaladi, ammo
ko‘pchilikka ma’lum Sl ning ilmiy fan sifatida asoslari XX asr o‘rtalarida
paydo bo‘lgan. “Sun’iy intellect” atamasi birinchi marta Jon Makkarti
tomonidan 1956-yilda Dartmut konferensiyasi® paytida kiritilgan bo‘lib, u
Slning avtonom soha sifatida tug‘ilishi deb hisoblanadi. Dastlab, Sl
kompyuterlarni qoidalarga rioya gilish va qarorlar gabul gilish uchun
dasturlashga qo‘llanilgan edi (mutaxassis inson sifatida). Ammo bu
yondashuvning cheklovlari bor edi. Shunday qilib, 1980-yillarda SI o‘z
etiborini mashina o‘rganish algoritmlariga (machine learning)? garatdi.
Oddiy so‘zlar bilan aytadigan bo‘lsak, SI — kompyuter tizimlarining shu
vagtgacha insonlarga xos bo‘lgan ijodkorlik va intellektual faoliyatni
bajarish gobilyatidir. U neyron tarmoglar, mashinani o‘gitish, tabiiy tilni
gayta ishlash, kognitiv (ongli) hisob-kitoblar, kompyuterning tasvirni
ko‘rishi singari fanning o‘ta murakkab yangi yo‘nalishlarini o‘zida
birlashtiradi.

Masalan, mashinani o‘gitish texnologiyasi ma’lumotlarni gayta
ishlash uchun bilimlarni chugur “o‘rgana oladigan” kompyuter
tizimlaridir. Bu tizimlar uni yaratgan dasturchi yozib bergan algoritmdan
chigib, ulkan ma’lumotlar va tajribalarni mustaqil tahlil giladi, umumiylik
va gonuniyatlarni topadi va shu asosda “bilimini boyitib boradi”’. Masalan,
hozir butun dunyoda shuhrat gozongan ChatGPT ni o‘gitishda 570 GB
hajmdagi ma’lumotlardan foydalanilgan. Bu esa inson tafakkuri
chegaralaridan ancha yuqori ko‘rsatkich. Yil boshida Microsoft
kompaniyasi 10 milliard dollar investitsiya kiritgan ChatGPT insonlar
bilan ko‘plab tillarda bemalol suhbat qurishi, maqgola yoki she’r yozib
berishi mumkin.

Oc<zbekiston Respublikasi Prezidenti Sh. M. Mirziyoyevning 2020-
yil 5-oktabrdagi “Ragamli O°zbekiston — 2030 strategiyasini tasdiglash
va uni samarali amalga oshirish chora-tadbirlari to‘g‘risida”gi 6079-sonli
farmoni va 2021-yil 17-fevraldagi “Sun’iy intellekt texnologiyalarini jadal
joriy etish uchun shart-sharoitlar yaratish chora tadbirlari to‘g‘risida”gi
4996-son qarori ushbu sohadagi ishlarni bir tizimga solish va
tashkillashtirish imkonini berdi. Jumladan, “Sun’iy intellektga tayyorlik
indeksida O‘zbekiston Respublikasi o‘rnini yaxshilash bo‘yicha chora-
tadbirlar dasturi” tasdiglandi. Unda iqgtisodiyot tarmoglari va ijtimoiy
sohada, davlat boshqgaruvi tizimida Sltexnologiyalarini ishlab chigish va
ulardan foydalanish, gishlog xo‘jaligi, energetika, sog‘ligni saglash,
elektron hukumat sohalariga mazkur texnologiyalarni joriy etishga alohida
e’tibor garatilgan.

! Dartmouth Conference — 1956-yilda kichik bir guruh olimlar Dartmutda SI bo‘yicha yozgi tadgiqot loyihasi uchun
to‘planishdi, bu tadqiqot sohasining tug‘ilishi bo‘ldi. Dastlabki uchrashuvni kollejning matematika professori Jon
Makkarti tashkil qilgan. O‘z taklifida u konferensiya “ta'limning har bir jihati yoki aqlning boshqa har ganday
xususiyati prinsipial jihatdan shu gadar aniq tasvirlanishi mumkinki, uni simulyatsiya gilish uchun mashina yasash
mumkin”, degan taxmin asosida davom etishini aytdi.

2 Machine learning — sun’iy intellektning kichik bo‘limi bo‘lib, har bir qoidani dasturlash o‘rniga, kompyuter
ko‘plab misollarni ko‘rib chiqadi va namunalarni tanib olishni va garor qabul qilishni o‘rganadi. Misol uchun, mushuk
va itlarning ko‘plab fotosuratlarini ko‘rib, ularni bir-biridan ajratishni o‘rganishi mumkin. Bu usul YouTube
tavsiyalari, o‘zi boshgariladigan avtomobillar va tibbiy tashxislar kabi narsalarda qo‘llaniladi. Bu, aslida,
kompyuterlarni tajribadan o‘rganishga o‘rgatadi.

S| fanlararo bog‘liglikka ega bo‘lib, matematika, psixologiya,
tilshunoslik, falsafa, nevrologiya va informatika kabi sohalarga tayanadi.
Matematika, aynigsa statistika, mashinani o‘rganishda algoritmlar uchun
asos yaratadi. Psixologiya va nevrologiya inson bilimi va miya faoliyatini
tushunish va modellashtirishga hissa qo‘shadi, bu esa neyron tarmogqlar
kabi SI modellarini jonlantiradi. Lingvistika esa tilni tushunish va
yaratishga garatilgan sun‘iy intellektning bo‘limi bo‘lgan tabiiy tilni qayta
ishlashda (NLP)*hal giluvchi rol o‘ynaydi. Aql va bilim hagidagi falsafiy
savollar SIning axlogiy va nazariy asoslarini boshgaradi.

So‘nggi bir necha o‘n yilliklarda hisoblash quvvatining oshishi, katta
ma’lumotlar to‘plamlarining mavjudligi va algoritmlardagi innovatsiyalar
tufayli ajoyib yutuqlar kuzatildi. Ko‘p gatlamli neyron tarmogqlarni o‘z
ichiga olgan chuqur o‘rganish (deep learning) *tasvir va nutgni aniglash
kabi sohalarda yutuglarga olib keldi. SI — tarixda chuqur ildizlarga ega va
turli fanlararo alogalarga ega bo‘lgan dinamik va tez rivojlanayotgan soha.
Uning jamiyat va texnologiyaga ta’siri o‘sishda davom etmoqda va bu uni
zamonaviy ta’limda, xususan, xorijiy tillarni o‘qitishda tadqiqotning
muhim sohasiga aylantirmoqda.

Til o‘rganish murakkab jarayon bo‘lib, u turli kognitiv, emotsional
va motivatsion omillarni qamrab oladi. So‘ngi yillarda SI ta’lim tizimida
transformatsion yo‘nalish sifatida paydo bo‘lib, xorijiy til o‘rganuvchilarni
yangi bilim va ko‘nikmalarni egallashga jalb qgilish va motivatsiya berish
uchun yangi imkoniyatlarni taklif gilmogda. Ushbu magola til
o‘rganuvchilarda motivatsiya va faollik darajasini oshirishda SIning rolini
o‘rganishga qaratilgan.

Ko‘plab tadqiqotlar SIning ta’limga ijobiy ta’sirini ko‘rsatmoqda,
bunda individual yondashuvni (personalization) o‘rganish tajribasiga
e’tibor qaratiladi. SI tomonidan boshqariladigan o‘quv dasturlari har bir
o‘quvchiga individual yondashib, ularning o‘ziga xos ehtiyojlari va
gizigishlariga javob berishi mumkin. Ushbu moslashuvchanlik ta’lim
natijalarini yaxshilashda muhim ahamiyatga ega.

Ushbu soha yangi bo‘lishiga garamay, bir qator o‘zbek olimlari,
professor va o‘qituvchilar SI ga doir bir qator tadqiqot ishlarini amalga
oshiryaptilar. Jumladan, O. Eshbayev tilni o‘rganishni yaxshilash uchun
intellektual tizimlarni ishlab chigishda, tabiiy tilni gayta ishlash (NLP) va

3 Natural language processing (NLP) — tabiiy tilni qayta ishlash kompyuter sohasining bir qismi bo‘lib,
kompyuterlarga ingliz yoki ispan kabi inson tilini tushunish va unga javob berishga yordam beradi. Bu
kompyuterlarni matnni o°qish, og‘zaki so‘zlarni tushunish, hattoki, odamlar kabi yozish yoki gapirishga o‘rgatishdir.
NLP ovozli yordamchilar (masalan Alisa), avtomatik tarjima (Google Translate) va chatbotlarda qo‘llaniladi. U
kompyuterlar inson bilan mulogot gilishni osonlashtirish uchun texnologiya va tilni birlashtiradi.

4 Deep learning (chuqur o‘rganish) — ko‘plab qatlamlarga ega bo‘lgan neyron tarmoq deb ataladigan muayyan
turdagi algoritmni o°‘z ichiga olgan mashinani o‘rganishning bir turi. Ushbu qatlamlar filtrlarga o‘xshaydi, ularning
har biri ma'lumotlarning turli tomonlarini o‘rganadi. Chuqur o‘rganishdagi “chuqur” bu qatlamlar soniga ishora qiladi;
ko‘proq qatlamlar ko‘proq murakkablik va o‘rganish qobiliyatini anglatadi. Tasavvur qiling, siz kompyuterni
fotosuratlarda mushukni tanib olishni o‘rgatyapsiz. Neyron tarmog‘ining har bir qatlami boshqacha narsani o‘rganishi
mumkin: bir qatlam qirralarni, boshqasi shakllarni, yana boshqasi teksturalarni va hokazolarni tanib olishni o‘rganadi.
Axborot har bir qatlamdan o‘tayotganda, tarmoq rasmda mushuk bor yoki yo‘qligini aniglay olmaguncha, batafsilroq
va murakkab xususiyatlarni o‘rganadi. Chuqur o‘rganish ovozni aniqlash (masalan, aqlli yordamchilarda), tasvirni
aniqlash (masalan, telefon kamerasi kabi) va hatto o‘zi boshqariladigan avtomobillarda ham yo‘ldagi narsalar va
odamlarni tanib olish uchun ko‘plab sohalarda qo‘llaniladi. U katta hajmdagi ma’lumotlardan to‘g‘ridan-to‘g‘ri
o‘rganishi mumkin; qanchalik ko‘p ma’lumot olgani sayin shunchalik yaxshilanadi.

ma’lumotlar tahlili integratsiyasi hagida yozgan. Magolada ushbu
tizimlarni loyihalashda lingvistik va hisoblash istigbollarini Kiritish
muhimligi ta‘kidlangan (8, 612).

G. Absalamova (1), G. Ergashova (10), O. Boboqulova (4) ragamli
texnologiyalarning xorijiy tillarni o‘qitishdagi ahamiyati haqida ta’kidlab,
dars samaradorligini oshirish uchun o‘qitish jarayoniga texnologiyani
integratsiyalash zarurligini aytadi. Xorijiy tillarni o‘rganishni yanada
dinamik va interaktiv gilishda va talabalarning gizigishi va kognitiv
faolligini  oshirishda ragamli vositalarning roli katta ekanligini
ta’kidlashgan. Bunda an’anaviy usullar o‘rniga, faollikni oshirish va tilni
samarali  o‘zlashtirish yo‘lidagi to‘siglarni kamaytirishda sun’iy
intellektning roli muhokama qilingan. Maqolada tilni o‘qitish jarayonlarini
modernizatsiya gilish va takomillashtirishda S| muhimligi ta’kidlangan.

M. Islomova FluentU, Puzzle English va Khan Academy kabi SI
vositalari va platformalarining til ta’limiga integratsiyallashuvini o‘rganib,
sun'ity intellektning o‘qitish usullari va o‘rganish tajribasini
takomillashtirishdagi rolini tadqiqg gilgan (15, 15), Sh. Maksimkulova esa
ragamli tarjimonlar va onlayn ta’lim platformalari an’anaviy o‘qitish
usullarini qanday o‘zgartirganini tahlil qilgan (21, 1331). F.
Nurmuxamedova Slning turli sohalardagi kengayuvchi va transformativ
rolini o‘rganib, uning moliya, milliy xavfsizlik, sog‘ligni saqglash va
transport kabi sohalarga ta’sirini muhokama qilgan (23, 148). Shuningdek,
F.Nurmuxammedova Sl tez rivojlanayotgan davrda axlogiy mulohazalar
va huquqiy asoslar zarurligini ta’kidlagan.

G. Musayeva oliy ta’lim tizimini  kompyuterlashtirishning
zamonaviy tendensiyalarini muhokama qilib, unda IT texnologiyalarning
chet tillarini o‘qitishdagi o‘rni, ularning yozma nutq ko‘nikmalarini
rivojlantirishga ta’sirini ko‘rsatgan (22, 320). U kompyuter texnologiyasini
til o‘rgatish usullarini takomillashtirishda muhim vosita sifatida
ta’kidlagan. R. Ayupov (3), Sh. Maksimkulova (21) xorijiy tillarni
o‘qitishda raqamli texnologiyalarni qo‘llashning turli zamonaviy usullari,
ularning didaktik, uslubiy va tarbiyaviy xususiyatlarini tahlil gilishgan.
Bundan tashqari, mualliflar ragamli texnologiyalardan foydalangan holda
ta’lim jarayoni samaradorligini oshirish uchun turli algoritmlarni, tilni
tarjima qilish va o‘rganish uchun metodologiya va vositalarni taklif
gilishgan (3, 60). A. Tkacheva O‘zbekistonda chet tillarini o‘gitishda
neyron tarmoqlar imkoniyatlarini ko‘rib chiqib, ushbu texnologiyalar
qanday qilib o‘qitish samaradorligini oshirishi, shaxsiylashtirilgan
o‘rganish tajribasi va til ko‘nikmasini yaxshilashi mumkinligini o‘rgangan.
Tadgiqgot oliy ta’limda neyron tarmoglarning integratsiyasi va ularning
Oc<zbekiston ta’lim tizimiga potensial ta’sirini baholagan (26, 41).

O‘quvchilarni xorijiy tillarni o‘rganishga jalb qilish zarurati oliy va
o‘rta ta’limda dolzarb masaladir. Biroq faollikni oshirish va jalb qilish u
qadar aniq tushunchalar emas. Til o‘rganishda faol ishtrok etish tilni
ganchalik qiziqish va qunt bilan o‘rganish orqali o‘Ichanadi (1, 106).

Faollik deganda nimani nazarda tutayotganimizni ko‘rib chigsak.
Tarixga nazar tashlaydigan bo‘lsak, juda ko‘p pedagoglar tomonidan ilgari
surilgan qoidalar va qarashlar didaktik (ta’limiy) prinsiplar maqomida
umumlashtirilgan va ilmiy asoslangan. Ba’zan ularning nomlanishi va
mazmunida farqlar bo‘lsa-da, hozirgi kunda ta’limda ko‘plab pedagoglar

va tilshunoslar tomonidan gabul gilingan quyidagi didaktik prinsiplar
mavjud: tarbiyaviy ta’lim, onglilik, faollik, ko‘rgazmalilik, sistemalilik
(izchillik), individual yondashish, (bilimlarni) puxta o‘zlashtirish, o‘quvchi
kuchiga moslik kabilar (2, 28).

J. Jalolov faollik prinsipiga quyidagicha ta’rif bergan: “Faollik
prinsipi chet tildagi nutqda astoydil qatnashish bilan chambarchas bog‘liq.
Awvalo shuni bilish lozimki, tashqi faollik — ko‘p jumla aytish, ong
ishtirokisiz  bajariladigan mashqglar miqdori faollikning  yetakchi
ko‘rsatkichlari emas” (2, 84). Produktiv ko‘nikmalarni shakllantirishda
o‘quvchidan o‘z ehtiyojini qondirishga intilish muhim omil sanaladi.
Psixologiyada faollikning asosiy belgilari gizigish, xohish-istak, fikran
intilish  kabi tushunchalarda namoyon bo‘ladi. O’quvchining til
o‘rganishdagi muvaffaqiyatga erishish darajasi uning o‘quv jarayonida
qanchalik faol ekanligiga bog‘liq. O‘quvchi o‘rganayotgan xorijiy til unga
quvonch bag‘ishlasa, faollik oshadi, aks holda sustkashlik sodir bo‘lib,
qiziqish so‘nib boradi.

Faollik aqliy, hissiy va nutqiy kabi uch ko‘rinishdan iborat. Til
o‘rganish ijobiy hissiyotlar — hissiy quvonch va agliy rivojlanish
keltirgandagina faollik o°sib boradi. Texnologiya va SI asrida til
o‘rganuvchilarining faolligini yangi yo‘nalishlarda oshirish mumkin. Til
materiallarini to‘g‘ri tuzish va ularni o‘quvchilarning yoshi, qiziqgishlariga
mos holda qo‘llash faollik darajasiga bevosita ta’sir qiladi. Avvalgi
tadgiqotlar faollikni oshirish uchun bir gancha usullarni tavsiya etadi:
xorijiy tilda so‘zlashganda xato qilishdan cho‘chimaslik, qiyinchilikni
yengish, o‘quvchi nutqining uning shaxsiy hayotiga daxldorligi, darslarda
o‘quvchi-o‘quvchi, o‘qituvchi-o‘quvchi, o‘qituvchi-sinf, o‘quvchi-sinf
kabi turli yondashuvlarni qo‘llash, musobaqalar va o‘yinlar o‘tkazish
kabilar faollikni kuchaytirish omillaridandir.

SI xorijiy tillarni o‘qitishda o‘qituvchilarga qator yengilliklar,
o‘quvchilarga esa yangicha yo‘nalish va mazmun yaratmoqda. Ushbu
imkoniyatlar orasida S| tomonidan boshgariladigan dasturlar va chat botlar
bevosita til o‘rganuvchilarining faolligiga ham ijobiy ta’sir ko‘rsatishi
mumkin.

Asosiy gism

Xorijiy tillarni o‘rganishda jarayonni yanada qiziqarli qilish va
o‘quvchilarning motivatsiyasini saglab golish uchun Sl texnologiyasidan
ganday foydalanishimiz mumkin? Texnologiya takomillashgan ushbu
asrda o‘quvchilarning motivatsiyasini faqatgina sinflardagi an’anaviy
darslar bilan oshirish yetarli bo‘lmasligi ko‘pchilikka ma’lum.
O‘quvchilarning darslarda  qatnashishlari, ularning xorijiy tilni
o‘rganishlariga jalb qilinganliklarini va haqiqly ma’noda faol harakat
qilayotganliklarini bildirmaydi. Tadqiqotlar shuni ko‘rsatadiki, g‘ayratli
va o‘rganishda faol ishtirok etgan o‘quvchilar darslarda yaxshiroq natijalar
ko‘rsatadilar (13, 25). Texnologiya asrida til o‘rganuvchilari, aynigsa
ko‘plab o‘smirlar turli gadjetlar va undagi ilovalar va dasturlardan katta
giziqish bilan foydalanmoqdalar. Shunday ekan, bugungi kunda
zamonaviy chet tili o‘qituvchisi zamonaviy texnologiyalar yaratayotgan
imkoniyatlarni bilishi va undan sinfda dars materiallarini tuzishda va
o‘quvchilarning darsda faolligini oshirishda samarali foydalanishi
mumkin. Sl taklif gilayotgan yangi texnologiyalar bilan texnologiya

asrida voyaga yetib kelayotgan yosh til o‘rganuvchilarini o‘qishga jalb
gilishga undaydigan ajoyib imkoniyatlar mavjud.

Texnologiyalar yordamida til o‘rganish (TYTO®) o‘quvchilarning
motivatsiyasi va faolligiga ijobiy ta’sir ko‘rsatishi avvalgi tadgiqotlarda
isbotlangan. L.Weinberg fikriga ko‘ra, TYTO® o‘quvchilarning
mustaqilligi va o0‘z-o‘zining samaradorligini oshirishda o‘quvchilar
motivatsiyasini o‘stiradi (28, 267).

Bir nechta tadqiqotlar TYTO® va motivatsiya o‘rtasidagi bog‘liglikni
o‘rganib chiqdi. Masalan, K.M. Alraimi (2) va boshqalar. H.K. Huang (14)
va CY. Chou, L. Lee (19) va C. Lai. Y.C. Chen (5), TYTO*
o‘quvchilarning motivatsiyasini, muloqot qilish istagini va mustaqilligini
oshirishi mumkinligini anigladilar. Xuddi shunday, ChatGPT kabi Sl
vositalari o‘quvchilarga til o‘rganishning asosiy ko‘nikmalari (o‘qish,
yozish, tinglab tushunish, gapirish) va til materiallarini (lug‘at, talaffuz va
grammatika) rivojlantirishga yordam berishini anigladilar.

Psixologik nuqgtai nazardan, TYTO® o‘quvchilarning til o‘rganish
jarayoni ustidan o‘zining nazorat qila olish hissini beradi, bu esa
o‘quvchining o‘z samaradorligini va o‘ziga bo‘lgan ishonchi va bahoning
o‘sishiga olib keladi.

Pedagogik nuqtai nazardan, TYTO® o‘quvchilarga yanada interaktiv
va qiziqarli o‘quv muhitini yaratish imkonini taqgdim etadi. Masalan, SI
Chat GPTdan turli o‘rganish uslublari va qiziqgishlarga mos keladigan
multimedia materiallarini yaratish uchun foydalanish mumkin.

Til o‘rganishda Sldan foydalanishning eng muhim afzalliklaridan
biri, bu uning har bir o‘quvchi ehtiyojidan kelib chiggan holda individual
yondashishdir. SI platformalari o‘quvchining kuchli va zaif tomonlari
to‘g‘risidagi ma’lumotlarni to‘plashi va tahlil qilishi mumkin, bu esa tilni
o‘qitishga yanada magsadli yondashish imkonini beradi. Masalan, bir gator
SI bilan boshgariluvchi til o‘qitish dasturlari (Duolingo, Rosetta, Stone,
Babbel, Lingodeer, Pronunciator) o‘quvchining nutqini baholashi, talaffuz,
intonatsiya va ritm bo‘yicha tezkor feedback ° taqdim etishi mumkin.
Ushbu feedback o‘quvchilarga nutq qobiliyatlarini an’anaviy usullarga
garaganda tezrog va aniqrog yaxshilashga yordam beradi. Bundan tashqari,
SI o‘quvchining yoqtirgan o‘rganish uslubiga moslasha oladi. Har bir
o‘quvchining o‘ziga xos o‘rganish usuli bor va SI moslashtirilgan
o‘rganish tajribasini taqdim etishda buni hisobga oladi. Agar o‘quvchi
ko‘rgazmali materiallarga yaxshiroq javob bersa, SI o‘quv materiallari va
mashg‘ulotlarini shunga mos ravishda yaratadi (23, 148). Agar ular amaliy
mashg‘ulotlarni afzal ko‘rsalar, SI o‘rganish tajribasini yanada qgiziqgarli
qilish uchun interaktiv simulyatsiya yoki o‘yinlarni taqdim etadi. Ushbu
yondashuv o‘quvchilarga motivatsiya va diqgatni jamlashda yordam
beradi, bu esa til o‘rganishda tezroq muvaffaqiyatga erishish uchun imkon
yaratadi.

> Feedback — o‘quvchilarga o‘quv topshirig‘ini bajarishlari to‘g‘risida taqdim etiladigan
ma’lumotlar, ularning tushunishlari, ko‘nikmalari va kelajakdagi faoliyatini yaxshilashga
garatilgan fikr-mulohazalardir. U tuzatuvchi, ijobiy yoki rivojlantiruvchi bo‘lishi mumkin va
samarali o‘rganish va o‘qitish uchun zarurdir.

Alohida ta’kidlab o‘tish lozimki, Slplatformalari butun dunyo
bo‘ylab o‘quvchilar uchun til o‘rganishni yanada qulayroq qildi.
An’anaviy til o‘rganish usullari ko‘pincha o‘quvchilardan darslarga
muntazam gatnashishni yoki xususiy repetitorlarni yollashni talab giladi,
bu esa oz navbatida ortiqcha xarajat va vaqt talab gilishi mumkin. Biroq
Slyordamida o‘quvchilar internetga ulanishi va kompyuter yoki telefonlari
yordamida til o‘rganish materiallari va vositalaridan istalgan vaqtda
istalgan joydan foydalanishlari mumkin. SI til o‘rganish ilovalari
o‘quvchilarga lug‘at ro‘yxati, grammatik tushuntirishlar, tinglash
mashqlari va interaktiv faoliyat kabi keng ko‘lamli resurslarni tagdim
etadi. Til o‘rganishda sun’iy intellektdan foydalanishning afzalliklaridan
yana biri shundaki, u til o‘rganish imkoniyatini sinfdan tashqarida ham
kengaytira oladi va o‘quvchilarga ko‘proq moslashuvchanlik va mustaqil
o‘rganish imkonini yaratadi. SI o‘quvchilarga turli onlayn platformalar,
mobil ilovalar va chatbotlarga kirish imkoniyatini beradi, bu ularga
o‘zlarining o‘rganish tezligi va xohishlariga ko‘ra istalgan vaqtda va
istalgan joyda til ko‘nikmalarini mashq qilishlariga yordam beradi. Misol
uchun, Duolingo va Rosetta Stone kabi sun’iy intellektga asoslangan
platformalar o°‘quvchilarning darajasi, qizigishlari va magsadlariga
individual yondashgan holda chet tilini o‘rgatadi (29, 14). HelloTalk va
Tandem kabi sun’iy intellektga asoslangan ilovalar o‘quvchilarga
dunyoning turli burchaklaridan kelgan boshqa o‘quvchilar bilan muloqot
gilish, madaniyatilar hagida fikr almashish imkonini beradi (5, 245).
Replika va ChatGPT kabi sun’iy intellektga asoslangan chatbotlar
o‘quvchilar bilan tabiiy va qiziqarli suhbatlar o‘tkazishi va ularga darhol
va konstruktiv feedback tagdim etishi mumkin (20, 460).

Tushunarli talaffuzni rivojlantirish ingliz tilini xorijiy til sifatida
o‘rganayotgan talabalar hamda o‘qituvchilar uchun doimiy muammo
hisoblanadi. Hozirda bu borada o‘qituvchilarga ham, talabalarga ham
yordam beradigan bepul texnologiyalar mavjud. Nutgni transkripsiya
qgilish, talaffuzni tekshirish va ovozli buyruglarga javob berish mumkin.
Quyidagi amaliy tavsiyalarni sinfda sinab  ko‘rishdan  oldin
o‘quvchilaringizdan smartfon sozlamalaridagi tillar ro‘yxatiga ingliz tilini
qo‘shishlarini so‘rang. Tizim talabaning nutgini tushunishi va
transkripsiyalashi uchun til sozlamalari ingliz tilida yogilgan bo‘lishi
kerak.

Google Docs nutgni aniqlash. Xorijiy til o‘qitish sohasida Google
Docs ning Ovoz bilan yozish imkoniyatini xorijiy til o‘qitish darslarida
amaliy vosita sifatida qo‘llash mumkin. Nutqni tanib olish qobiliyati
og‘zaki so‘zlarni matnga ko‘chirishni osonlashtiradi. Uning qo‘llanilishi
oddiy jarayonni o‘z ichiga oladi: Google Docs-dagi Tools menyusi
ostidagi Ovoz bilan yozish funksiyasini faollashtirish, so‘ngra real vaqtda
yoziladigan nutgni aytib berish va tinish belgilari va formatlash uchun
ovozli buyruqlardan foydalanish kerak. Funksiyaning ko‘plab tillarni o‘z
ichiga olganligi turli tillarda mashq qilish imkonini beradi.

Ovoz bilan yozishning til o‘rgatishda bir qator afzalliklari bor. Bu
talabalarga og‘zaki mashq qilish, ularning talaffuzi va nutq ravshanligini
oshirishda yordam beradi. Ushbu vosita, aynigsa, yozishda giyinchiliklarga
duch keladigan (spelling mistakes) yoki yozish uchun imkoniyati
cheklangan o‘quvchilar uchun foydalidir. Bundan tashqari, ushbu interfaol

texnologiya o‘quvchilarning faolligini va darsga qiziqishini oshiradi. Biroq
nutqni tanib olishda ba’zan noaniqlik, internetga ulanish zarurati kabi
kichik kamchiliklarni ham inobatga olish kerak.

Google Assistant bilan ishlash. O‘quvchilar dars vaqtida Google
Assistant bilan suhbatlashishi bir vaqgtda ular uchun ham zavgli ham
foydali bo‘lishi mumkin. Ular yordamchiga turli savollarni berishlari
mumkin, masalan: “...da ob-havo qanday?”, “... ga qanday borsa
bo‘ladi?” bunda o‘quvchilar interaktiv va qiziqarli mashg‘ulot orqali
talaffuz va muloqot qobiliyatlarini rivojlantiradilar. Masalan, o‘quvchilar
o‘qituvchi tomonidan o‘rnatilgan model asosida yordamchiga navbatma-
navbat savol berishlari mumkin. Topshiriq oxirida o‘z natijalarini boshqa
sinfdoshlari bilan bo‘lishishlari mumkin.

Ingliz tilida yo‘nalishlarni mashq qilish uchun Google Xaritalardan
foydalanish darsda yana boshga bir imkoniyatdir. SI bilan
integratsiyalashgan vositalar nafagat talabaning talaffuzini mashq gilishda
balki umumiy bilmini oshirishda ham yordam beradi. Google Xaritalar
(Google maps) — sun‘iy yo‘ldosh tasvirlarini taqdim etadigan navigatsiya,
xaritalash  ilovasi. Yo‘nalishlar va manzilga qanday borishni
o‘rgatayotganda yoki tinglab tushunish topshiriglarining xaritalar
bo‘limida, mobil qurilmalarda mavjud bo‘lgan ushbu mashhur ilovadan
foydalanish mumkin. Asosiy buyruqlar va yo‘nalishni ko‘rsatuvchi so‘zlar
o‘rgatilgandan so‘ng (o ‘ngga/chapga buriling, ko ‘chani kesib o ting,
yonida, to‘gri oldinga, garama-garshi va hokazo.) ta’lim maskaniga
yaqgin joylar sanab o‘tiladi. Magsad o°‘quvchilar o‘z manzilidan
(maktabdan) sanab o‘tilgan joylarga birma-bir borishni o‘rganishlari kerak.
Xaritani ko‘rish imkoniyatiga ega bo‘lish orqali ular sinfdoshiga kerakli
joyga ganday borishni ingliz tilida aytib berishlari kerak. Ushbu
mashg‘ulot nafaqat qiziqarli, balki real hayotiy topshiriqqa juda yaqindir.

Bundan tashqgari SI va Chat botlar darslarda turli o‘yinlarni qo‘llash
(gamificatio®) orgali til o‘rganishda faollik va motivatsiyani oshirish
uchun yangicha yondashuvni taklif etadi. Gamifikatsiya, ya’ni o‘yindan
tashqari kontekstlarda o‘yin dizayni elementlaridan foydalanish,
o‘quvchilarning faolligini oshirishdagi samaradorligi uchun e’tirof
etilgan (7, 9). Sl bilan birlashganda, ushbu strategiyalar yanada
takomillashtirilib, o‘qituvchiga individual yondashish uchun oson va qulay
imkoniyatlar yaratadi. 1. N. Chebotareva va A. V. Lyaskovets o‘yinning
ta’limdagi rolini kengroq o‘rgandi. Ular o‘yinlashtirishning ijobiy va
salbiy tomonlarini ta’kidlab, uning an’anaviy o‘qitish metodologiyasini
yaxshilash uchun muvozanatli nugtai nazarni taklif giladi (6, 775).

Xulosa
Chet tillarini o‘qitish sohasida SI ning paydo bo‘lishi innovatsion
uyg‘unlikdagi o‘quv muhitiga zamin yaratdi. Sun’iy intellektga asoslangan
platformalar endi turli geografik va madaniy kelib chiqgishga ega bo‘lgan
o‘quvchilarni birlashtirishi mumkin; bu esa til amaliyoti va madaniy
almashinuvni yahshilaydi. Bunday muhit o‘quvchilarga butun dunyo

® Gamification — o‘yindan tashqari kontekstlarda o‘yin elementlari va tamoyillarini qo‘llash. Uning maqsadi o‘yinga
asoslangan fikrlashni qo‘llash orqali foydalanuvchilarning faolligini, tashkiliy samaradorlikni, o‘rganishni va
muammolarni hal gilishni oshirishga garatilgan.

bo‘ylab tengdoshlari bilan haqgigiy suhbatlar va hamkorlik loyihalarida
gatnashish uchun imkoniyatni tagdim etadi va shu bilan ularning lingvistik
va madaniy tushunchalarini boyitadi.

SI GPT Chatboti til ta’limi uchun noyob imkoniyatlarni taqdim
etadi. Real hayotga xos suhbatlarni taglid gilish va darhol feedback tagdim
etish qobiliyati uni til ko‘nikmalarini mashq qilish uchun ajoyib vositaga
aylantiradi. O‘qituvchilar uchun bu zamonaviy o‘quvchilarning ragamli
idrokiga mos keladigan qiziqarli va interaktiv ta’lim tajribasini yaratish
imkoniyatini anglatadi.

Sun’iy intellektning  xorijiy til  o‘qitish va  o°‘qishda
integratsiyalashuvi o‘quvchilarning motivatsiyasi va faolligini oshirishda
yangi imkoniyatlar yaratmoqda. Individual yondashuv tajribasi orgali Sl
o‘quvchilarning ehtiyojlarini qondiradi va shu yo‘l orqali barcha
o‘quvchilar tilni samarali o‘rganishlari mumkin bo‘lgan mubhitni yaratadi.
SIning moslashuvchan o‘rganish algoritmlari giyinchiliklarini aniglashi va
unga yechim topishi, moslashtirilgan resurslar va tezkor “feedback”
berishi mumkin. Ushbu individual yondashuv o‘quvchilarning o‘z
darajasida kontent va giyinchiliklarni olishini ta’minlaydi, faollik va yodda
saglab qolishni kuchaytiradi.Ushbu magsadli yondashuv talabalarning
faolligi va motivatsiyasini ta’minlaydi, chunki o‘quv jarayoni ularning
o‘ziga xos talablari va tezligi bilan chambarchas bog‘liq. Bundan tashgqari,
sun’ly intellektga asoslangan tahlillar o‘qituvchilarga o‘quvchilarning
ishlash darajasi va faollik darajasi hagida tushuncha beradi, bu ularga
o‘qitish strategiyalarini optimallashtirish uchun asosli garorlar qabul qilish
imkonini yaratadi. O‘yin elementlari va Slyordamida yaratilgan interaktiv
kontent o‘quv jarayonini yanada qiziqarli va hayotiy qilib, o‘quvchilarning
faolligi va motivatsiyasini oshirishi mumkin.

SI texnologiyalari o‘quvchilarga an’anaviy sinfxonadagi dars
cheklovlarini bartaraf qilib, istalgan vaqtda va istalgan joyda ta’lim
mazmuniga kirish imkonini beradi. Ushbu moslashuvchanlik tilni
o‘zlashtirish uchun juda muhim bo‘lgan uzluksiz o‘rganish hamda
amaliyotga 1imkon beradi. Ushbu ma’lumot o‘qituvchilarga oz
yo‘rignomalarini moslashtirishda va talabalar qo‘shimcha yordamga
muhtoj bo‘lgan sohalarni aniglashda yordam beradi.

SI baholash va o‘quvchining ijodiy ishiga fikr-mulohazalar
(feedback) taqdim etishi mumkin. U og‘zaki va yozma til ko‘nikmalarini
baholashi, tuzatishlar va takomillashtirish bo‘yicha takliflar berishi
mumkin. Bu 0‘z o‘rnida o‘qituvchining ishini bir oz yengillashtiradi va
yosh o‘qituvchilarga amaliy ko‘mak bo‘lishi mumkin.

Shuningdek, SI o‘yinlashtirish elementlarini qo‘llashi orqali xorijiy
tilni o‘rganishni yanada qiziqarli qilishi va o‘quvchilarning motivatsiyani
oshirishi mumkin. SI ushbu elementlarni o‘quvchilarning individual
afzalliklariga moslashtirishi va doimiy ishtirokini rag‘batlantirishi
mumkin. SI ning ta’limdagi o‘yinlashtirish bilan integratsiyasi nafaqat
o‘qitish va o‘rganishga yangi yondashuvni taklif giladi, balki uning
ta'sirini puxta o‘ylab ko‘rishni ham talab qiladi. O‘qituvchilar ushbu
texnologiyalarni tanqidiy ravishda o‘rganishlari, ularning potensial
afzalliklari va cheklovlarini tushunishlari kerak.

Xalgaro UNESCO tashkilotining 2019-yildagi Pekin shaxrida bo‘lib
o‘tgan “Sun’iy intellekt va ta'lim, sun’ily intellekt davrida ta'limni

rejalashtirish” bo‘yicha xalgaro konferentsiyasida SI ning keng
imkoniyatlari sinfda o‘qituvchining o‘rnini bosa olmasligi, SIni an’anaviy
o‘qitish usullari bilan muvozanatlash muhimligi ta’kidlandi. SI chat botlar
orqali berilgan ma’lumotlar va feedback to‘g‘riligi o‘qituvchi tomonidan
nazorat gqilinmog‘i zarur. SI tilini o‘rganish vositalarida axloqiy ta’sirlar va
noto‘g‘ri fikrlarni hisobga olish juda muhimdir. Sl algoritmlarining
adolatli va xolis bo‘lishini ta’minlash til ta’limi uchun muhim ahamiyatga
ega (27).

Sldan ogqilona foydalanish uchun o‘qituvchilarni tayyorlash va
qo‘llab-quvvatlash juda zarur. O‘qituvchilar SI vositalaridan foydalanish
bo‘yicha treninglarda qatnashishlari va doimiy yordam olishlari magsadga
muvofiq. Bu ularning SIni o‘qitish amaliyotiga samarali integratsiyalash
va har ganday muammolarni bartaraf etish uchun vyetarli bilim va
ko‘nikmaga ega ekanliklarini bildiradi.

O‘qituvchining to‘g‘ri yo‘l-yo‘riq ko‘rsatishi va ijodkorligi SI
texnologiyalari vositalarini xorijiy til ta’limida yangicha jihatlarini kashf
qilish uchun zamin yaratadi. SI to‘g‘ri qo‘llanilganda, ta'lim tajribasini
boyitish, talabalar motivatsiyasi va gizigishini yangi cho‘qqilarga olib
chigishda samarali yordamchi bo‘la oladi.

Xulosa qilib aytadigan bo‘lsak, SIlning chet tilidagi ta’limga
integratsiyalashuvi an’anaviy sinf muhitini o‘zgartirib, interaktiv, madaniy
jihatdan boy va hamkorlikda o‘rganish tajribasini taklif qiladi.
Texnologiya rivojlanishda davom etar ekan, SI yordamida yaratilgan
ushbu mubhitlar yanada murakkablashadi va tilni hamkorlikda o‘rganish
samaradorligini yanada oshiradi.

